
NEWS AND ARTICLES

Penulis: Azlan Yusof Punding, Sitti Hawa Sheikh Mohammad, dan Valeriana Enah David

Seramai 36 orang pelajar Semester 2 daripada Diploma Pengajian Perniagaan dan Diploma
Pengajian Perbankan telah berjaya menjayakan Program Pembersihan Pantai yang diadakan
di Pantai Judan pada 15 Mei 2026 bersamaan hari Jumaat. Program yang berlangsung dari
jam 5.30 petang sehingga 6.30 petang itu diadakan bagi memupuk kesedaran dalam
kalangan mahasiswa tentang kepentingan menjaga kebersihan alam sekitar serta
memelihara keindahan kawasan pantai daripada pencemaran.

Semangat Mahasiswa Prihatin Alam Sekitar: 36 Orang Pelajar
Menjayakan Program Pembersihan Pantai Judan

Setelah selesai dengan aktiviti bergotong-
royong, kawasan pantai berjaya dibersihkan
dan kelihatan lebih teratur serta selesa untuk
dikunjungi oleh orang ramai. Selain
menjalankan aktiviti pembersihan, program ini
turut memberi peluang kepada para pelajar
untuk memupuk nilai kerjasama, disiplin dan
tanggungjawab sosial dalam diri masing-
masing. Para peserta juga didedahkan dengan
kepentingan menjaga ekosistem marin serta
kesan negatif pencemaran terhadap hidupan
laut dan alam sekitar.

Program ini turut mendapat sambutan dan
sokongan yang sangat baik daripada
penduduk kampung setempat yang hadir
memberikan kerjasama sepanjang aktiviti
dijalankan. Kehadiran dan sokongan
masyarakat setempat bukan sahaja
memeriahkan program, malah menunjukkan
semangat kebersamaan dalam usaha
menjaga kebersihan dan keindahan Pantai
Judan.

Menurut Ketua Projek, Valeriana Enah David,
yang merupakan salah seorang pelajar
Semester 2 Diploma Pengajian Perniagaan,
program seperti ini bukan sahaja mampu
meningkatkan kesedaran masyarakat
terhadap penjagaan kebersihan, malah dapat
melahirkan generasi muda yang lebih prihatin
terhadap isu alam sekitar. Mereka berharap
agar aktiviti seumpama ini dapat diteruskan
pada masa akan datang dengan penglibatan
lebih ramai pelajar dan masyarakat setempat.

Gambar kenang-kenangan para peserta

Gambar bersama Ketua Kampung dan
penduduk Kampung Judan

